
– Vi giver Dem herved til kende, at vi 
vil have Dem overdraget i Vort navn 
at bringe Folketinget budskabet om, 
at Vor højtelskede, kære ægtefælle 
Hans Kongelige Højhed Prins Hen­
rik stille er sovet ind den 13. februar 
2018 klokken 23.18.

– Vi bringer dette budskab i fuld 
forvisning om Folketingets deltag­
else i Vor og Vore Slægtninges tunge 
sorg.

Soleiðis læs Lars Løkke Rasmus­
sen upp fyri Fólkatinginum gjára­
morgunin í einum almennum brævi 
– einum sonevndum reskripti – frá 
Margretu drotning til Fólkatingið.

Hansara Kongaliga Hátign Hend­
rikur krúnprinsur er nú farin av 
foldum, og í gjár var hann kórsettur 

í Christiansborgs Slotskirkju fyri síð­
ani at verða kremeraður.

Við Heindriki prinsi er ein týð­
andi partur av kongshúsinum sein­
astu hálvu øldina farin í søguna.

Hóast danir mangan hava verið 
heldur speiskir við franskmannin, 
sum ongantíð lærdi »ordiligt danskt«, 
so er hann mikið róstur hesa vikuna, 
hann hevur staðið undir børu.

Vit kenna jú øll prinsin, hvussu 
litfagur hann mangan var – og at 
hann ikki góðtók vantandandi vilj­
an til javnstøðu. Ikki bara í kongs­
húsinum, men eisini í Danmark sum 
heild. Ólíka lættari hevur verið hjá 
dønum at góðtikið verdøtur hansara 
í so máta, sum allar tríggjar so væl 
hava megnað at sjarmerað seg inn 

hjá danska fólkinum.
Hóast deyði prinsins ikki broytir 

valdsjavnvágina ella trúnfylgjuna 
í kongshúsinum, so minnir hann 
okkum á, at drotningin nú er einkja 
– og hon er ein 77 ára gomul kona. 
Tað merkir uttan iva, at Fríðrikur 
krúnprinsur nú fær alsamt fleiri 
av skyldunum, sum drotningin og 
prinsurin hava havt. 

Og nú pápin er farin, so nærkast 
eisini tíðin – í øllum førum í huga­
heiminum – at Fríðrikur skal taka 
við krúnuni og gerast kongur Dan­
markar. 

Tá fær Danmark aftur kong, 
sum landið ikki hevur havt síðani 
1972. Fríðrikur megnar uttan iva ta 
uppgávuni eins væl og mamman.

seinasta ferðin hjá heindriki

Føroyska matstovan KOKS, 
sum í fjør gjørdist fyrsta før­
oyska matstovan, ið fekk eina 
Michelin-stjørnu, varðveitir 
stjørnuna í eitt ár aftrat. 

Tað varð staðfest á hátíð­
arhaldi í Keypmannahavn 
í mánadagin, tá Michelin 
kunngjørdi hvørjar matstov­
ur fingu nýggjar stjørnur í ár. 

Sum siðvenja er, so vistu 
starvsfólkini í KOKS ikki, um 
tey varðveittu stjørnuna fyrr 
enn á hátíðarhaldinum, men 
høvuðskokkurin Poul Andrias 
Ziska væntaði kortini ikki, at 
tey mistu hana. 

– Hetta er øgiliga deiligt. 
Sjálvandi vónaðu vit ikki at 
missa hana, men væntaðu 
heldur ikki at fáa eina aftrat 
tað. So vit fingu tað, ið vit 
komu eftir, sigur Poul Andrias 
Ziska, ið er í Keypmannahavn 
í samband við handanina.

Tað var kortini ikki heilt 
uttan nervar, at Poul Andrias 
Ziska sat til handanina mána­
dagin og fylgdi við, hvussu 
stjørnurnar blivu handaðar. 

– Tað er altíð ein spenning­
ur. Michelin dugir øgiliga væl 
at skapa hendan spenningin 
og skapa hesa óvissuna um 
hvør fer at missa og hvør fer 
at fáa. Teir eru serfrøðingar á 
tí økinum, so sjálvandi hevði 
man onkrar nervar. Men eg 

royndi at hugsa so logiskt 
sum møguligt, og helt ikki, at 
tað var grundarlag fyri at vit 
mistu stjørnuna, sigur Poul 
Andrias Ziska. 

Hóast høvuðskokkurin 
ikki hevði væntað, at KOKS 
fekk eina stjørnu aftrat í ár, 
so útilokar hann ikki, at hon 
møguliga fer at koma seinni.

– Tað hevði verið fantast­
iskt at fingið eina aftrat. Tað er 
vert at hava í huga, at nakrar 
av teimum matstovunum, 
ið hava tvær stjørnur koyra 

sama stíl sum vit, hóast tað 
aldrin verður heilt tað sama, tí 
vit koyra á tað føroyska. Men 
eins og vit hyggja tær burtur 
frá fínum silvurborðbúnað 
og hvítum dúkum, ið er tað, 
ið man hevur sett í samband 
við Michelin. Tað eru fleiri, ið 
koyra tann óformella stílin, 
ið kortini arbeiða á høga pro­
fessionellum støði, ið fáa tvær 
stjørnur. So tað er ikki ómøgu­
ligt hjá okkum, men tað tekur 
tíð, sigur Poul Andrias Ziska. 

Gekk sum vit høvdu væntað

Hvørjir munnu 
hesir báðir vera? 

Tað vil Suni Joensen í Havn 
fegin hava at vita. 

Myndin er úr skótabókini 
»Spejderminder«, sum er bók 
um skótarørsluna í Danmark.

Suni Joensen sigur, at 
myndin er tikin í sambandi 
við eina skótajamboree, sum 
varð hildin í Hollandi í 1937.

– Altjóða skótarørslan 
skipar fyri jamboree 10. hvørt 
ár – tá árstalið endar við 7, sig­
ur hann.

Men hann veit ikki, hvørjir 
dreingirnir á myndini eru. 
Teir eru í skótabúnað og í før­
oyskari húgvu.

Um onkur lesari kennir 
dreingirnar – og søguna um 
myndina, so lat okkum endi­
liga frætta við at senda ein 
teldupost til red@sos.fo

Føroyingar á 
skótajamboree 

Karen Visth, víntænari, Johannes Jensen , stjóri, og Pól Andrias 
Ziska, hvøuðskokkur á Koks, tá matstovan í fjør, sum hin fyrsta 
føroyska, fekk Michellin stjørnu, sum hon endurvann hesaferð

